
•  Чӗререн чӗрене -  чӳрече

Турӑ чӑвашла пӗлбт
Тинех! Мӑнкун тӗлне Вӑл чӑваш ҫӗрне ҫитрё. Уяв 

ҫимӗҫӗ пек хӗрлӗ питлӗ хулӑн Кӗнеке -  Кӗнекесен 
кӗнеки. Турӑ ҫырӑвне малашне эпир те пӗтӗмпех 

чӑвашла вулаятпӑр. Пирӗн те Библи пур. Эпир те 
Турӑ кӗнекиллӗ халӑх. Чӑваш чӗлхи -  Библи чӗлхи.

Чӗлхемӗр ҫӗн сывлӑш илчӗ! 
Истори тӗпчевҫисем каланӑ тӑрӑх, пирӗн мӑн 

асаттесен пёрремӗш кӗнеки -  Турӑ кӗнеки 
Варачанта /Кавказ Хунлӑхёнче/ 544 ҫулта тухнӑ. 

Анчах шӑпамӑр синкерлӗ килнӗ: кӗнеки те ҫухалнӑ,
ҫырулӑхӗ те манӑҫнӑ. 

XIX ӗмӗр пуҫламӑшӗнче ҫӗнӗ шанчӑк ҫуралнӑ. 1820 
ҫулта Хусанта 4 Евангелие чӑвашла пичетлесе 

кӑларнӑ. Лайӑх пуҫланнӑ ӗҫ кёҫех путланнӑ: Библин 
малалли пайӗсем ун чух кун курайман. 

XIX ӗмӗр вӗҫнелле И.Я.Яковлев ушкӑнӗ ҫӗнӗ ҫырулӑх 
йӗркелесе янӑ, Библи йышне кёрекен кӗнекесене

-  Ева Николаевна, аса илӗр-ха: 
Библи куҫарас ӗҫе мӗнле кӑмӑл-туй- 
ӑмпа пуҫӑнтӑр?

-  Библие мӗнле куҫарма тытӑнни- 
не, кайран мӗн-мӗн тӳсме лекнине 
аса илетӗп те -  кулас килет. Эпӗ, 
Мускавра пурӑнаканскер, Шупашкара 
килтӗм те хамӑрӑн пӗр тӑлмачӑран 
ыйтатӑп: “Эсир чылай куҫартӑр ӗнтӗ, 
йывӑр мар-и?" Вӑл: “Ним хӑрушши 
те ҫук, санӑн пичетлемелли машинка 
пур-и? Тӳрех машинкӑпа ҫапма пу- 
лать!" -  тет. Эпӗ те ӗҫе пуҫӑнтӑм 
хайхи. Чӑнах, ӗҫ ҫӑп-ҫӑмӑл пырать: 
ӑс-пуҫ куҫарнине алӑ ҫырса та 
ӗлкӗреймест! Епле чӑрсӑр та хӑюл- 
лӑччӗ эпир: “Чӑвашла та, вырӑсла та 
пӗлетпӗр! Кун пек йывӑрлӑхсене 
ҫӗнтересси пирӗншӗн нимех те мар!” 
Ҫапла ӗҫе ҫӑмӑллӑн кӗрсе кайрӑмӑр. 
Кайран тертленесси пуҫланчӗ. Ма- 
нӑн сатурлӑхран нимӗн те юлмарӗ. 
Турӑ мана ҫийӗнчех, куҫарма пуҫла- 
санах, тӑна кӗртрӗ.

-  Турӑ пире йӑнӑш ҫултан пӑрма 
тӑрӑшать, Вӑл систернине вӑхӑтра 
ӑнланса илмелле кӑна. Ҫакна ҫирӗп- 
летекен тӗслӗхӗре ахаль ӑс-тӑн 
ӑрӑмлӑ пулӑм е “детективлӑ истори” 
пек йышӑнать. Вулакана унпа 
тӗплӗнрех паллаштарар-ха.

-  Библин “Йыша шутлани” кӗнекине 
/вырӑсла -  “Числа”/  питӗ хӑвӑрт 
куҫарса пӗтертӗм. Тӑпмачӑ ӗҫӗнче 
мана пуринчен ытла иккӗмӗш тапхӑр -  
текста “ҫӳп-ҫапран” тасатни, янӑравлӑ- 
рах туни -  килӗшет. Куҫарса пӗтернӗ 
хыҫҫӑн эпӗ кӑштах тӑхтатӑп, текст 
“сивӗнсе” ҫиттӗр, вара тем тӗрлӗ 
хӗпӗртесе текста тӗрӗслеме пуҫлатӑп. 
Ҫитрӗ ҫав тапхӑр! Манӑн алӑра -  тем 
хулӑнӑш ал ҫыру. Уҫатӑп -  тап-таса 
хут, тепӗр листине илетӗп, унтан 
теприне -  пурте шап-шурӑ. Нимӗн те 
ӑнланаймастӑп, анрасах кайрӑм темел- 
ле... Пурне те пӑхса тухрӑм -  чи 
вӗҫӗнче кӑна, пӗр-икӗ страницӑра, 
чӑвашла ҫырнӑ йӗркесем кӑштах папӑ- 
ратчӗҫ...

Эпӗ тӳрех кӗнеке лавккине тухса 
чупрӑм: куҫарма хатӗрленнӗ чухне
хутне те, ҫырмалли хатӗрне те ҫавӑн- 
тах туяннӑччӗ. Ӑнлантарса пачӗҫ: ҫавӑн 
пек паста пур иккен, темиҫе кунран 
унпа ҫырни шупкапанать те пӗтӗмпех 
ҫухапать. Ӑнсӑртран ҫакӑн пекки лекнӗ 
мана.

Киле килтӗм те йӗрсе ятӑм. Эпӗ 
ӑнланса илтӗм: ку ахальтен мар. Турӑ 
мана хӗрхенсе, юратса: “Ачам, эсӗ 
куҫарма пултаратӑн, анчах ҫакӑн пек 
куҫарма юрамасть”, -  тенӗ пек туй- 
ӑнчӗ. Туррӑма ҫакӑншӑн халӗ те пӗтӗм 
чун-чӗререн тав тӑватӑп.

-  Кун хыҫҫӑн ӗҫ-пуҫ епле йӗрке- 
ленсе пычӗ?

-Темиҫе кунран ҫав кӗнекенех 
ҫӗнӗрен куҫарма пуҫларӑм, аран-аран, 
питӗ вӑрахӑн ӗҫлерӗм. Текстран хӑра- 
ма, асӑрхануллӑ пулма вӗренсе пытӑм. 
Библие шӑпах чӑвашла куҫармалла пек 
туйӑнать мана. Чунлӑ чӗлхе вӑп.

Кайран Иезекииль кӗнекине куҫарма 
хушрӗҫ. Уҫса пӑхрӑм та -  часрах хупса 
хутӑм. “Ҫук, ҫук, ку кӗнекене эпӗ 
нихӑҫан та куҫараяс ҫук... Эй, Турӑ, 
пулӑш! Эй, Турӑ, пулӑш!”

Пулӑшрӗ.
-  И.Я.Яковлев ушкӑнӗ Авалхи Ха- 

лалри 13 кӗнекене “ чӑвашлатнӑ” . 
Вёсен хушшинче ӑнӑҫлисем те /Мои- 
сейӗн 3-мӗш “ Левит” кӗнеки/, вӑй- 
сӑр куҫарусем те /Сирах кӗнеки/ пур. 
1992 ҫулта йӗркеленӗ ушкӑнӑн 
тӗллевӗ ҫапла пулнӑ: Библин малтан 
куҫарнӑ кӗнекисене ҫӗнӗрен пӑхса 
тухса турлетмелле тата 37 кӗнекине 
пуҫласа чӑвашла хывмалла...

-  Тӑватӑ тӑлмачӑпа икӗ редактор -  
П.В.Афанасьев, Д.В.Гордеев, В.Г.Гри- 
горьев /Енӗш/, Е.Н. Лисина тата 
П.К.Львовпа О.В.Таллерова -  5 ҫул 
хушши тӑрмашрӑмӑр. Ку пӗрремӗш 
тапхӑр пулчӗ. Ҫакӑн хыҫҫӑн Раҫҫей 
Библи Пӗрлӗхӗ /РБО/ тӑватӑ тӑлмачӑ- 
ран пӗрне суйласа илчӗ те мапалли 
ӗҫе ҫавна шанса пачӗ. Ҫав ҫынни эпӗ 
пултӑм.

Авалхи Халалри 50 кӗнекене тата 
Ҫӗнӗ Халалри 27 кӗнекене богослов- 
семпе тата авалхи еврей, арамей, 
грек чӗлхисене пӗлекенсемпе пӗрле 
тӗрӗслесе тухмаплаччӗ /ӑнланмасӑр 
куҫарнӑ вырӑнсем туллиехчӗ унта/.

Библеистика малаплах аталанать-ҫке
унччен вулама-ӑнланма пултарайман 

пуплевсене чылайӑшне ӑнкарса илнӗ: 
тӗнче ҫакна тахҫанах шута илнӗ, 
куҫарӑва та кӗртеҫҫӗ. Пирӗн ҫӗршывра 
ҫак ӗҫ революцие пула кая юлнӑ, халӗ 
тӳрлетеҫҫӗ.

Авалхи Хапал тексчӗ, пӗтӗмӗшле 
илсен -  авалхи еврей чӗлхипе ҫырнӑс- 
кер, талккӑшпе пырать, унта пӗр 
чарӑну палли те ҫук. Ку ҫеҫ-и: XVIII

ӗмӗр вӗҫӗнче Роберт Лаут епископ 
Авалхи Халалри чылай кӗнекене /сё- 
махран, Пророксен кӗнекисене/ сёвёл- 
ла ҫырнине кӑтартса парать: рифма 
ҫук, анчах питӗ вӑйлӑ ритм янӑрать, 
хӑш-пӗр кӗнекинче поэзи саккунӗсем 
уҫҫӑнах курӑнаҫҫӗ. XX ӗмӗр варринчен 
пуҫласа Европӑра кирек хӑш ҫӗршывра 
пичетленекен Библире те сӑвӑлла вы- 
рӑнсене сӑвӑлла куҫараҫҫӗ. Текст хӑ- 
ватлӑ, янӑравлӑ, сулмаклӑ илтӗнмелле.

-  Малтан Пророксен кӗнекисене пи­
четлесе кӑларма шухӑшларӗҫ...

-  Анчах куҫару экспертсене тивӗҫ- 
термерӗ, пӗтӗмпех ҫӗнӗрен тума тиврӗ. 
Ҫакна аса илетӗп те шухӑшлатӑп: “Эй, 
Турӑ, тавах пире пулӑшнӑшӑн, намӑс 
курасран ҫӑлса хӑварнӑшӑн!”.

Каярах Библин тата тепӗр пайне -  
Аолӑлӑх кӗнекисене -  чӑвашла куҫарса 
кӑлартӑмӑр. Айхи вӗсене апӑран яма- 
сӑр вулатчӗ. Вӑл темиҫе хут та каласа 
хӑварчӗ: “Халь ҫак кӗнекене вуламалла. 
Чӗлхи, сӑнарӗсем, тасалӑхӗ, тапса 
тӑракан вӑй-хӑвачӗ, янӑравӗ -  этем 
тӑваймасть ҫакӑн пек, кунта Турӑ алли 
сисӗнсе тӑрать!”.

-  Ева Николаевна, иккӗмӗш тап- 
хӑрта сирӗнпе пӗрле урӑх ҫынсем 
ӗҫлерӗҫ. Вӗсене палӑртар-ха.

-  Ку тапхӑр чи йывӑрри, чи кӑткӑсси 
пулчӗ. Вӑп 14 ҫула тӑсӑлчӗ. Мана хапӗ 
те ҫав тапхӑр тӑсӑлнӑн туйӑнать.

Чӑвашла текста якатмалла, “ҫӳп- 
ҫапран” тасатмапла, тӗрӗсрех сӑмахсем 
тупмапла пулнӑ. Ҫав тӗллевпе эпӗ 
Г.Ф.Трофимов /Юмарт/, А.И.Дмитриев, 
А.А.Тимофеев /Ыхра/ ҫыравҫӑсене тата 
сана, чӗлхеҫе, пирӗн ӗҫе хутшӑнма 
сӗннӗччӗ. Тӗрӗс утӑм пулнӑ ҫакӑ. 
Пӗрле питӗ нумай вӑй хунӑ.

Геннадий Юмартпа иксӗмӗр Кӗҫӗн 
Пророксен кӗнекине тӗпренех юсаса 
пичете юрӑхлӑ турӑмӑр. Эпӗ ун чухне 
Шупашкарти хӗрарӑмсен мӑнастирӗнче 
пурӑнтӑм. Сергия игумения пире биб- 
лиотекӑра ӗҫлеме ирӗк пачӗ. Чӑнах, 
питӗ вӑйлӑ тӑрӑшрӑмӑр ун чухне. 
Тӳрлетсе якатнӑ ал ҫырӑвне пичетлесе 
тӑракан Л.К.Егорова мӑнастире ҫӗрле 
те чупса пыратчӗ /мӑнастир хапхине 
ҫӑрапа питӗрсе илнӗ ӗнтӗ/, пичетленӗ 
текста карта хушшинчен парса хӑва- 
ратчӗ, ҫырса тултарнӑ листасене на- 
борлама илсе каятчӗ.

Аристарх Дмитриевпа “Аслӑлӑх кӗне- 
кисене” пичете хатӗрленӗ чухне алла- 
аллӑн ӗҫлерӗмӗр. Пӳлӗмре “Ҫак сӑмаха 
йышӑнатпӑр-и е тепринпе усӑ курат- 
пӑр-и?” -  тени ҫеҫ илтӗнсе тӑчӗ. 
Вулӑр-ха: кӗнеке еплерех янӑрать!

Текста Анатолий Ыхра пек тӗплӗ 
вулакан сахал пулӗ. Пирӗн хушӑра вӑл 
чи йӑвашшиччӗ, кирек мӗнле ӗҫе те 
хатёрччё. Библи текстне ачалла 
хёпёртесе те юратса вулатчӗ. Вёл пач 
кӗтмен ҫӗртен вилсе кайни пире 
хуҫсах хӑварчӗ...

-  Куҫару ӗҫӗ 19 ҫула яхӑн пынӑ 
терӗмӗр. Йывӑр вӑхӑтсене тӳссе ир- 
ттерме, алла усмасӑр малалла тӑр- 
машма хавал кӳрекенни кам пулчӗ?

-  Йывӑр самант чылаях пулнӑ. Кун 
пек чухне эпӗ тӳрех Варнава митропо­
лит патне каяттӑм. Ун умӗнче ^пкелеш- 
се лармастӑн ӗнтӗ, малалла тумалли ӗҫ 
вапли пиллӗх илетӗн -  ҫакӑн хыҫҫӑн 
яланах хам тӗрекленнине сисеттӗм, 
кӑмӑл та уҫӑлатчӗ. Библи макетне тунӑ 
чухне пӑшӑрханмалли чылай тупӑнчӗ, 
ҫав ыйтусене митрополит татса пама 
пулӑшрӗ. Чӑвашла хӑш-пӗр сӑмах пир- 
ки тавлашнӑ чухне темиҫе хутчен 
Н.П.Петров чӗлхеҫӗ патне шӑнкӑравла- 
нӑччӗ. Вёл та мана ҫирӗп тытӑнса 
тӑма тӗрев кӳчӗ. Паллах ӗнтӗ, тете -  
Геннадий Айхи -  хавхалантарса тӑнӑ. 
Вёл “Господь” пӗлтерёшлё Ҫӳлхуҫа 
сӑмаха пӗтӗм чунран ырларӗ.

-  Эсир хӑвӑрӑн аппӑра Луиза Ни- 
колаевнӑна 40 ҫул ытла пӑхса пурӑна- 
тӑр. Ҫакӑ сирён пурнӑҫа хӑйне майлӑ

пӗрин хыҫҫӑн теприне кӑларма пуҫланӑ. Турӑ ҫырӑвён 
тулли пуххине чӑвашла вулас ёмёт Цтленсе пынӑ.
Анчах XX ӗмӗр пуҫламӑшёнче тёнче вӑрҫи тапраннӑ, 
ҫӗршыва пӑлхавӑр кисретнӗ. Пурнӑҫ пач тепёр май
К Э Й Н ӑ .
Иртнӗ ӗмӗрӗн вӗҫёнче -  1991 ҫулта -  Библие чӑвашла 
куҫарса кӑларас шухӑш ҫӗнӗрен тӗвӗленнё. Ҫав 
тёллеве пурнӑҫа кёртмелли ҫул-йӗр ку хутёнче те 
тумхахлӑ пулнӑ. Ҫапах та Турӑ пулӑшнипе чӑрмав- 
йывӑрлӑх хыҫала юлчё. Чӑвашла Библи 7 пин тиражпа 
кун ҫути курчӗ. Ҫакӑнта вун-вун ҫын тӳпи пур 
/сӑнарлӑн каласан пёри ҫурлине шӑлланӑ, тепри 
тыррине вырса кёлте ҫыхнӑ, виҫҫӗмӗшӗ ҫӗмел тунӑ 
тата тепри капанне йӗркене кёртнё/. Тӗп ӗҫне 
пурнӑҫлаканӗ вара Ева Николаевна ЛИСИНА пулчё. 
Чӑваш чӗлхин кунӗ умён унпа хамӑрӑн Библи пирки 
калаҫатпӑр.

йӗркелеме хистенӗ...
-Тӳррӗнех калатӑп: пирӗн кил-

йышра аппа пулас мар тёк эпӗ 
урӑхларах ҫын -  чылай начартарах - 
пулаттӑм. Вӑл, йӑвашскер, тӗлӗнмелле 
сапӑрскер, ҫырма та, вулама та пӗлмен- 
скер, -  чун-чӗре тасалӑхне упрать. 
Урама кашни тухмассерен аса илтерет: 
“Сӑхсӑхрӑн-а?” “Чун ӑшши” темелле 
ӑна. Ахальтен мар Тухӑҫра ун пек 
ҫынна ҫветтуй пекех шутлаҫҫӗ.

-  Хёвӑра пулӑшакансем, хӳтӗле- 
кенсем пирки каларӑр ӗнтӗ. Анчах 
тӗнчене юраса пӗтереймӗн: сирӗн 
ёҫӗре ӑнланманнисем те, ура хума 
пӑхакансем те пулчӗҫ мар-и-ха?

-Хам пирки виҫӗ ҫӑхав вулама 
тиврӗ. Ун пеккине Раҫҫей Библи 
Пӗрлӗхӗнче пытарса тӑмаҫҫӗ -  кам 
ҫинчен ҫырнӑ -  ҫавнах кӑтартаҫҫӗ.

Питӗ шел: иккӗшне лайӑх пӗлетӗп
-  вӗсем яланах кӑмӑллӑн та уҫҫӑн 
калаҫаканччӗ. Халӗ те кӑмӑллӑнах ка- 
лаҫатӑп, анчах уҫҫӑн мар. Икӗ юлташ 
ҫухалнӑн туйӑнать. Хӑш чухне “ма 
вуларӑм-ши ҫав ҫӑхавсене?” тесе те 
кулянатӑп. Эпир пурте ҫын-ҫке: пирӗн 
лайӑххи те, начарри те пур. Кашни 
утӑмах шутласа тӑваймастпӑр пулӗ.

-  Уйӑхран -  уйӑх, ҫулран -  ҫул 
Библи куҫарса пурӑнакан ҫыннӑн 
пурнӑҫӗпе шухӑш-кӑмӑлӗ хӑйне 
евӗрлӗ улшӑнатех...

-  Кулленхи хӗвӗшӳ, ҫынна ҫиллен- 
ни, тарӑхни-вӗчӗхни еккипе кайсассӑн 
чи кирлине -  чун-чӗрере мӗн пуррине 
ҫухатма пулать. Ҫавӑнпа нумай япала- 
ран сыхланатӑн, вара санӑн чунунта -  
лӑпкӑлӑх та тӳсӗмлӗх.

Библи куҫарнӑ чухне питӗ тӗрӗс 
пурӑнатӑн: ӗҫе пуҫӑнас умён кӗлӗ 
тӑватӑн, Турӑран пиллӗх ыйтатӑн, Ана 
тав тӑватӑн, Унран хӑратӑн. Хӑв пысӑк 
та кирлӗ ӗҫ тунине туятӑн, йӑвашлӑхпа 
тӳсӗмлӗх мӗн иккенне ӑнкарма пуҫла- 
тӑн. Турӑ ҫакӑнтах, пирӗн хушӑмӑртах. 
пулнине туйса илетӗн. Ҫав саманта 
нимӗнле мулпа та, нимӗнле чаппа та 
танлаштараймӑн...

-  Кӗлӗ ҫын кӑмӑлне те улӑштарать.
Манӑн Тверь облаҫӗнчи пӗр ялта

ҫурт пур. Пӗррехинче тӳрккес кӳршӗ 
мана сӑлтавсӑрах кӳрентерсе пӗтерчӗ. 
Эпӗ хирӗҫ нимӗн те шарламарӑм, 
тӳрех вырӑсла /ӑна ӑнланмалла пултӑр 
тесе/ “Отче наш” капама пуҫларӑм. 
Ҫӗр улми кӑпарса пуҫтарнӑ май ҫак 
кӗлле пӗр чарӑнмасӑр виҫӗ сехете 
яхӑн сасӑпах капарӑм. Ҫӑвар типсе 
ларчӗ, чӗлхе аран-аран ҫаврӑнкалать. 
Ҫав хушӑра кӳршӗме пӗтӗм чунран 
юратса пӑрахрӑм: унӑн пахчи мӗнле 
тирпейлӗ, вал чечексене епле юра- 
тать, хурӗсемпе пӗчӗк ачасемпе ка- 
лаҫнӑ пек капаҫать... Тата унӑн ури 
ыратать-ҫке, аран-аран утать. Тӗлӗнмел- 
ле юрату хыпса илчӗ чунӑма: ман ӑна 
ыталаса чуп тӑвас, ырӑ сӑмахсем капас 
килчӗ. Вёл маншӑн тӑванран тӑван пек 
туйӑнса кайрӗ. “Эх, пахчана тух- 
тӑрччӗ!” -  тетӗп. Ҫапла пахчари 
пӗтӗм ӗҫе ӑшӑ кӑмӑлпа вӗҫлерӗм...

-  Юлашки вӑхӑтра эсир курӑнма- 
рӑр, ӑҫта «пытанса» пурӑнтӑр?

-  Библи куҫарӑвне пичетлеме хатӗ- 
рлесе ҫитерсен, типографи ыйтӑвӗсем 
тухса тӑрсан пӑшӑрханмалли-тарӑхмал- 
ли нумай пулчӗ. Чун тӳлеклӗхне ҫуха- 
тас мар тесе аппапа Опта пуш ҫӗрӗ 
/Оптина пустынь/ текен мӑнастире 
кайса пурӑнтӑмӑр. Питӗ телейлӗччӗ 
унта иксӗмӗр. Чирлӗ аппашӑн савӑнтӑм
-  чиркӳ уншӑн тӑван кил пекех. Темле 
ӗҫ тума та /сӑмахран, кухньӑра ӗҫлеме/ 
хатёрччё эпӗ, анчах та пире: “Сире 
кӗлле ҫӳресен те ҫитӗ”, -  терӗҫ. Ҫапла 
пурӑнтӑмӑр вара: ирхи кӗлӗ 5 сехете 
пырать, каҫхи кӗлӗ те 4-5 сехет 
тӑсӑпать. Чунӑм витӗрех йӑвашланса 
кайнипе йӗрес килсе каять.

Чӗрепе чӗркуҫленсе чӑвашла кӗлӗ 
калатпӑр. Турӑ пултарнӑ чӗлхепе 
Турра аслӑлатпӑр. Туятпӑр: чунран 
шӑранса тухакан сӑмахсем пушӑлӑх- 
ра ҫӗтмеҫҫӗ -  кирлӗ ҫӗре ҫитеҫҫӗ. 
Илтет Вёл пире. Илтет. Пирӗн авалхи 
чӗлхе Турра килӗшӳллӗ. Пулӑшать 
Вёл пире. Хамӑрӑн Ӑна тивӗҫлӗ пу- 
ласчӗ. Хамӑртан сивӗтес марччӗ. Аса 
илер-ха:

Турӑ тунӑ тӗрлё халӑх
Хӑй чёлхишӗн тӑрӑшать.
Нихӑш халӑх та чёлхисӗр
Турӑран кун-ҫул курмасть.
Чунри сӑмах -  тӑван сӑмах. Вӑл 

кӑна -  Турӑран, ытти -  урӑхран. Тӑ- 
ван сӑмах пире тӑванпа ҫыхать: 
чёррисемпе, кайнисемпе, Улёмхи- 
семпе. Ҫыхӑну татӑлсан -  тёнче 
тёнӗлтен тухать...

Геннадий ДЕГТЯРЁВ 
калаҫнӑ


